
ᐃᑫᐧ ᑲᓂᐸᐃᐧᐠ ᐊᐧᒋᐟ, 
ᐁᐱᑭᐢᑲᑕᐟ ᐁᐊᐧᐸᑕᐟ ᐁᑲ
ᐁᒥᓇᐧᓯᐟ ᑫᑯᐣ. ᐁᐊᐧᐸᒪᐟ
ᐅᑯᓯᓴᐣ ᐁᓂ ᐳᓂᐱᒪᑎᓯᐟ. 
ᐅᒪᒪᒥᒪ ᐁᐃᓯᓂᑲᓱᐟ
ᒣᕒᐃ, ᐁᑭᓂᐸᐃᐧᐟ
ᐯᓱᐨ ᒋᓴᐢ ᑲᐃᓯ
ᐊᑯᓇᑲᓂᐃᐧᐟ
ᐊᓯᑌᔭᑎᑯᐟ.



ᐊᓂᐣ ᐅᐦᒋ ᐃᐃᐁᐧ ᑲᑭ ᐃᓯᓭᐟ ?  
ᐊᓂᐣ ᒋᓴᐢ ᐁᐱᒋᑭ ᑭᓯᑐᐨ
ᐅᒥᓄᐱᒪᑎᓯᐃᐧ ᑲᑭᐃᓯᒪᒋᓭᓂᐠ
ᐃᐢᑲᐧᔭᐨ ? ᐊᓂᐣ ᑭᐃᓀᑕᒼ
ᑭᓭᒪᓂᑐ ᒋᐸᑭᑎᓇᐟ
ᐅᑯᓯᓴᐣ
ᑎᒋᐢᑕᐊᑲᐢᓂᐃᐧᐠ
ᐊᓯᑌᔭᑎᑯᐧᐟ ? 
ᓇᑕᓇ ᒋᓴᐢ
ᑭᐊᐧᓂᐃᑖᒪᐃᓱ ᐊᐊᐧᓀᐣ
ᐃᐧᓇ ᒪᔭᒼ ? ᑭᓭᒪᓂᑐ
ᓇᑕᓇ ᑭᐊᐧᓂᑐᑕᒼ ?



ᑲᐃᐧᐣ ᑌᐯᐧ ! 
ᑭᓭᒪᓂᑐ ᑲᐃᐧᐣ ᑭᐊᓂᑐᑕᒼ. 
ᒋᓴᐢ ᑲᐃᐧᐣ ᑭᐊᓂᑐᑕᒼ. ᒋᓴᐢ
ᒧᓴᐠ ᑭᑭᑫᑕᒼ ᒋᐅᐦᒋ ᓂᓴᑲᓂᐃᐧᐟ
ᒪᒋ ᓇᐯᐊᐧᐟ ᐅᐦᒋ. ᐊᑎᑲ ᒣᑲ.ᐨ
ᐁᐊᐊᐧᓯᓯᐟ, ᑭᓭᐃᓂᓂ ᓯᒥᔭᐣ
ᐁᐃᓯᓂᑲᓱᐨ ᐁᑭᐃᐧᑕᒧᐊᐸᐣ
ᒣᕒᐃ ᑕᐃᓯᓇᑲᐧᐣ
ᐱᑭᐢᑲᑕᒧᐃᐧᐣ ᑕᓂᐊᔭ.



ᓇᑫ ᐊᒪᐧᔦ ᒋᓴᐢ ᑲᓂᓴᑲᓂᐃᐧᐟ, 
ᐯᓯᐟ ᐃᑫᐧ ᐁᑭᐱᐊᐧᐸᒪᐨ ᒋᓴᐢ
ᐁᑭᐱᓯᑭᓇᐟ ᒥᓇᑲᐧᓂᓂ ᐅᓯᑎᐟ. 
“ᐅᓴᒼ ᑲᐧᑕ ᒣᐢᑎᓂᑫᐃᐧᐣ,” ᐃᑭᑐᐊᐧᐟ
ᑭᑭᓄᐊᒪᑲᓂᐊᐧᐟ. “ᑲᐧᔭᐟ ᓴᐱᑯ ᑫᑯᐣ ᑲᑐᑕᐟ,” ᒋᓴᐢ ᐃᑭᑐ. 
“ᓂᓇᐃᓂᑯᐃᐧᐣ ᑲᐅᐦᒋ ᑐᑕᐟ”. ᑌᐯᐧ ᒪᒪᑲᐨ ᐃᑭᑐᐃᐧᐣ !



ᐁᑲᐧᑕᐢ ᓇᑫ ᓇᐊᐧᐨ, ᒍᑕᐢ, ᐯᓯᐟ
ᒋᓴᐢ ᐅᑭᑭᓄᐊᒪᐊᑲᓇᐣ, ᑭᐃᓀᑕᒼ
ᒋᐊᐧᓂᓯᓀᐤ ᒋᓴᐢ ᑭᒋ ᐁᒣᐁᐃᐧᑭᒪᐟ
30 ᓱᓂᔭᐢ ᒋᒥᓇᑲᓂᐃᐧᐟ.



ᐁᐧᑎ ᒍᐊᐧᐠ ᐅᒪᑯᓭᐃᐧᓂᐊᐧ, ᐊᒥᐃ
ᐃᐢᑲᐧᓯᐨ ᒋᓴᐢ ᐁᑭ ᐃᐧᒋᐃᐧᓯᓂᒪᐟ
ᐅᑭᑭᓄᐊᒪᐊᐧᑲᓇᐣ. ᐅᑭᐃᐧᑕᒧᐊᐧᐣ
ᒪᒪᑲᐨ ᑫᑯᓇᐣ ᑭᓭᒪᓂᑐ ᐅᐦᒋ ᒥᓇ
ᐅᑕᓱᑕᒪᑫᐃᐧᓂᐣ ᑲᑭᓇ ᐅᐦᒋ ᑲᓴᑭᐊᐟ
ᑭᓭᒪᓂᑐᐣ. ᒋᓴᐢ ᐅᑭᒥᓇᐣ ᐊᓇᑯᓇ
ᒥᓇ ᒥᓂᑫᐧᐃᐧᐣ ᒋᐅᑕᐱᓇᒧᐊᐧᐨ. 
ᒋᑲᓄᑫᐊᐧᐨ ᒋᓴᐢ ᐁᑭᐸᑭᑎᓇᐠ
ᐅᒥᔭᐤ ᒥᓇ ᐅᒥᐢᑭᐧ
ᒋᐳᓀᔨᑕᒪᑯᔭᐠ
ᒪᒋᑎᐃᐧᐣ.



ᐁᑲᐧ ᒋᓴᐢ ᐁᐃᐧᑕᒧᐊᐧᐨ ᐅᑐᑌᒪᐣ ᐁᐃᐧᐊᓇᐁᐧᓂᒪᑲᓂᐃᐧᐟ, ᐁᑲᐧ
ᐁᑭᒪᒋᐸᑐᐊᐧᐨ. “ᑲᐃᐧᐣ ᓂᔭ ᓂᑲᒪᒋᐸᑐᐣ”, ᐁᐃᑭᑐᐨ ᐱᑕ. “ᒪᑲ
ᐊᒪᐧᔦ ᐸᑲᐊᑲᐧᐣ ᐁᓄᑕᑯᓯᐨ, ᑭᑲ ᐊᓀᐧᓂᒧᐣ ᓂᐢᓴᐧ”, ᒋᓴᐢ ᑭᐃᑭᑐ.



ᐃᐃᐁᐧ ᓇᑫ ᑲᓂᑎᐱᑲᐟ, 
ᒋᓴᐢ ᑭᐊᑕᐃᐧᐊᔭᒥᐊᑕ
ᐁᐧᑎ ᑭᐢᑎᑲᓂᐠ ᑫᓭᒪᓂ
ᑲᐃᓯᓂᑲᑌᓂᐠ. 
ᑭᑭᓄᐊᒪᑫᓂᐊᐧᐠ
ᑲᑭᐃᐧᒋᐊᐧᐨ ᓭᒪᐟ ᑭᓂᐸᐊᐧᐠ. 
“ᐅ ᓂᓄᑕᐃᐧᔭ,” ᒋᓴᐢ
ᐁᓯᐊᔭᒥᐊᑕᐠ, “….ᑭᐢᐱᐣ ᑫ
ᑭ ᐃᓯᓭᑫᐧᐣ, ᑭᔭᒼ ᐅᐁᐧ
ᒥᓂᑲᐧᑲᓀᐢ ᓂ ᑲ ᒪᔭᐢᑲᑯᐣ. 
ᒪᑲ ᐁᓂᐁᐧᐠ, ᑲᐃᐧᐣ ᓂᐣ
ᐁᐃᓀᑕᒪᐣ, ᒪᑲ ᑭᓇ
ᑲᐃᓀᑕᒪᐣ.”



ᑫᑕᑕᐃᐧ ᒥᓯᐣ ᐊᐃᐧᔭᐟ ᐯᐱᑎᑫᐊᐧᐠ ᑭᐢᑎᑲᓂᐟ, 
ᒍᑕᐢ ᐁᓂᑲᓂᐨ. ᒋᓴᐢ ᑲᐃᐧᐣ ᓇᑕ ᑐᑕᒼ, ᒪᑲ ᐱᑕ
ᐁᑭ ᒪᓂᓴᐠ ᐊᐃᐧᔭ ᐅᐦᑕᐊᐧᑭ. ᒪᑲ ᒋᓴᐢ ᐅᑭᓴᒥᓇ
ᓇᐯᐊᐧ ᐅᐦᑕᐧᐊᐧᐟ ᐁᑭᒥᓇᐧᒋᐊᐨ. ᒋᓴᐢ ᐁ ᑭ ᑭᑫᑕᐟ
ᑲᐅᒋ ᑲᐦᑎᑎᓇᑲᓂᐃᐧᐠ ᐊᒥᐃ ᑭᓭᒪᓂᑐ
ᐁᑭᐃᓀᑕᐟ ᒋᐃᓯᓭᐠ.



ᒪᒋ ᓇᐯᐊᐧᐠ ᐁᑭᒪᒋᐃᐧᓇᐊᐧᐨ ᒋᓴᐢ ᒋᑭ ᐅᑭᒪ ᐅᐊᐧᑲᐃᑲᐣ. ᐊᒥ ᐁᐧᑎ
ᑲᐃᑭᑐᐊᐧᐨ ᒋᓴᐢ ᑭᑕ ᓂᐳᐠ. ᐯᓱᐨ ᐃᐃᒪ ᓇᐊᐧᐨ ᐱᑕ ᐁᓂᐸᐃᐧᐨ
ᐁᑲᓇᐊᐧᐱᐠ ᑲᐃᓯᓭᐠ. ᓂᓴᐧ ᐊᐃᐧᔭᐠ
ᐁᑲᓇᐊᐧᐸᒪᐊᐧᐨ ᐱᑕᐊᐧᐣ
ᐁᑲᑫᐧᒋᒪᐊᐧᐨ “ᑭᑭᐃᐧᒋᐊᐧ ᓇ
ᒋᓴᐢ !” ᒪᑲ ᓂᐢᓴᐧ
ᐱᑕ ᑭᐊᓀᐧᒋᑫ, 
ᑕᐱᐢᑯᐨ ᒪᔭᒼ
ᒋᓴᐢ ᑲᑭ
ᐃᑭᑐᐨ ᒋᐃᓯᓭᐟ. 
ᐱᑕ ᒥᓇ
ᐁᑭ ᒪᐦᒋ ᐊᔭᒥᐟ.



ᐁᑲᐧ ᒪᔭᒼ, ᐸᑲᐊᑲᐧᐣ ᐁᑭ
ᓄᑕᑯᓯᐟ. ᑕᐱᐢᑯᐨ ᐁᐃᓯᓇᑲᐧᐟ
ᒪᔭᒼ ᑭᓭᒪᓂᑐ ᐁᑲᓄᓇᐠ ᐱᑕ. 
ᐁᑲᓄᑫᐠ ᒪᔭᒼ ᒋᓴᐢ ᐅᑎᑭᑐᐃᐧᐣ, 
ᐁᑲ ᐱᑕ ᑭ ᑭᒋ ᒪᑐ. 



ᒍᑕᐢ ᒥᓇ ᑭᒥᒋᓇᐁᐧᓯ. ᐁᑭᑫᑕᐟ
ᐁᑲ ᒋᓴᐢ ᑫᑯᐣ ᐁᑭ ᒪᐦᒋ ᑐᑕᐟ. 
ᒍᑕᐢ ᑭᑲᑫᐧ ᑭᐁᐧᐸᑭᑎᓇᐣ 30 
ᐱᐊᐧᐱᐟ ᓱᓂᔭᐢ, ᒪᑲ ᑲᐃᐧᐣ ᑭᒋ
ᐅᓇᓱᐁᐧᐊᐧᐟ ᐃᐧᐅᑕᐱᓇᒧᐟ.



ᒍᑕᐢ ᐁᑭ ᐃᓯ ᐁᐊᐱᓇᐠ
ᓱᓂᔭᓴᐣ, ᑭᓴᑲᐊᒼ -
ᑭᐊᓂᐊᑯᓂᑎᓱ. 



ᑭᒋ ᐅᓇᓱᐁᐧᐊᐧᐟ ᐁᑭ ᐃᓯᐃᐧᓇᐊᐧᐟ ᒋᓴᐢ
ᐸᓬᐊᑕ, ᑲᑭᒋ ᐅᑭᒪᐃᐧᐠ. “ᑲᐃᐧᐣ ᑫᑯᐣ
ᓂᒥᑲᐣ ᐅᐅᐁᐧ ᓇᐯ ᐁᑭᒪᒋᑐᑕᐟ.” ᒪᑲ
ᒥᓯᐣ ᐊᐃᐧᔭᐟ ᑲᐊᔭᐊᐧᐨ ᑭᐃᑭᑐᐊᐧᐟ, 
“ᒋᐢᑕᐊᐢᑲᐧ ᐊᐊᐧ ! 
ᒋᐢᑕᐊᐢᑲᐧ ᐊᐊᐧ !”



ᐁᑲᐧ ᐱᓂᐢ ᐸᓬᐊᑕ ᑭᐃᑭᑐ ᒋᓴᐢ
ᒋᐊᑯᓇᑲᓂᐃᐧᐠ ᐊᓯᑌᔭᑎᑯᐟ. ᓯᒪᑲᓂᓴᐟ
ᑭᑲᑲᐧᑕᑭᐊᐊᐧᐟ ᒋᓴᐢ, ᐁᓯᑯᐊᐧᓇᐊᐨ ᐅᐢᑭᓯᑯᐟ. 
ᐁᐸᓴᐢᑌᐊᐧᐠ ᒥᓇ. ᐁᑲᐧ ᒥᓇ ᐁᑭᐅᓯᑐᐊᐧᐨ
ᐁᐃᓯᓇᑲᐧᐟ ᑭᒋ ᐅᑭᒪ ᐊᐢᑐᑎᐣ ᐅᑲᐃᐧᒥᓇᐢᑯᓯ
ᐁᑭ ᐊᐸᒋᐢᑐᐊᐧᐨ ᐁᐸᑭᑎᓇᒧᐊᐧᐠ ᐅᐢᑎᑲᐧᓂᐠ
ᐁᑲᐧ ᐁᑭ ᐃᓯ ᒋᐢᑕᐊᐢᑲᐧᒋᐟ ᐊᓯᑌᔭᑎᑯᐟ
ᒋᐳᓂᐱᒪᑎᓯᐨ.



ᒋᓴᐢ ᒧᓴᐟ ᐁᑭ ᑭᑫᑕᐟ ᐊᒥ ᐃᐁᐧ ᑫᐃᓯᐳᓂᐱᒪᑎᓯᐨ. ᐁᑲᐧ ᒥᓇ
ᐁᑭ ᑭᑫᑕᐟ ᐅᓂᐳᐃᐧᐣ ᑕᐅᐦᒋ ᐃᓯᓭ ᑲᑭᓇ ᐅᒪᒐᑎᓴᐟ ᒋᐊᔭᐊᐧᐠ
ᐳᓀᔨᑕᒪᑫᐃᐧᐣ ᐊᐁᐧᓇ ᐱᑯ ᐊᐃᐧᔭ ᒋᐊᐯᓂᒪᐨ ᒋᓴᐢ. ᓂᓯᐣ
ᐅᒪᒐᑎᓴᐟ ᑭᐊᑯᓇᐊᐧᐟ ᐯᓱᐨ ᒋᓴᐢ ᑲᐃᓯ
ᐊᑯᓯᐨ. ᐯᓯᐟ ᐊᐊᐁᐧ ᓇᐯ ᐅᑭ
ᐊᐯᓂᒪᐣ ᒋᓴᐢ ᐊᐦᐳ ᑲᐳᓂᐊᔭᐠ
ᑭᒋ ᑭᓯᑯᐟ ᑭᐃᓴ, ᒪᑲ ᑯᑕᐟ ᑲᐃᐧᐣ.



ᐊᐦᐳ ᑭᓀᐧᐢ ᐁᑭᐃᐧᓴᑫᑕᐟ, ᒋᓴᐢ
ᑭ ᐃᑭᑐ, “ᐊᓴ ᓂᑭᓯᑕᐣ”, 
ᐁᑲᐧᑭᐳᓂᐊᔭ. ᐅᑕᓄᑭᐃᐧᐢ
ᐁᑭᓯᑐᐨ. ᐅᑐᑌᒪᐢ ᐁᑭ
ᓇᐃᓂᑯᐧᐨ
ᓇᐃᓂᑐᐃᐧᑲᒥᑯᐟ.



ᑭᒋ ᓯᒪᑲᓂᓴᐟ ᓭᒪᐟ ᑲᐧᔭᐟ
ᐅᑭ ᑭᐸᐊᓇᐊᐧ ᒥᓇ
ᐁᑲᓇᐁᐧᑕᒧᐊᐧᐨ ᑲᐧᔭᐟ
ᐁᑲ ᐊᐃᐧᔭ ᒋᐅᐦᒋ
ᐱᐣᑎᑫ ᓇᑕ ᒋᓴᑲᐊᐟ.



ᑭᐢᐱᐣ ᐅᐅᐁ ᐊᒋᒧᐃᐧᐣ
ᐃᓯ ᐳᓂᓭᑭᐸᐢ, ᒥᑐᓂ ᑕᑭ
ᐱᑭᐢᑲᑕᒧᒪᑲᐣ. ᒪᑲ ᑭᓭᒪᓂᑐ
ᒪᒪᑕᐃᐧᑫᑯᐧᐣ ᐅᑭᑐᑕᐣ. 
ᐁᑲᐧ ᒋᓴᐢ ᑲᐃᐧᐣ ᑭᓀᐧᐢ
ᑭᐅᐦᒋ ᐳᓂᐊᔭ !



ᐃᐢᑲᐧ ᓂᐦᓱ ᑭᓯᑲᐟ ᐃᐧᐸᐨ ᐁᑫᑭᓯᐸᔭᐟ ᒋᓴᐢ
ᐅ ᑭᑭᓄᐊᒪᑲᓇᐣ ᐁᐊᐧᐸᑕᒧᐊᐧᐨ ᑭᒋ
ᐊᓯᓂ ᑲᑭ ᑭᐸᐃᑲᑌᑭᐸᐣ
ᓇᐃᓂᑐᐃᐧᑲᒥᑯᐟ ᑭᐸᑭᑌᓯᐣ. 
ᐊᐦᐳ ᑲᐃᓇᐳᐊᐧᐨ ᐱᐣᒋ, 
ᑲᐃᐧᐣ ᐃᐃᒪ
ᒋᓴᐢ ᒥᔭᐤ ᐊᔭ.



ᐯᓯᐟ ᐃᑫᐧ ᑲᐃᐧᐣ ᑭᐅᒋ ᒪᒐ, ᑭᐊᐱ ᐱᑯ
ᐁᒪᑐᐨ. ᑫᑕᑕᐃᐧ ᒋᓴᐢ ᑭᓇᑯᓯ
ᐁᐊᐧᐸᒪᐠ. ᓭᒪᐟ ᐁᐱᒋ ᑭ ᒥᓀᐧᑕᐟ
ᐅᑭ ᐊᐣᑕᐃᐧᐃᐧᑕᒧᐊᐧᐣ ᑯᑕᐟ
ᑭᑭᓄᐊᒪᐊᐧᑲᓇᐣ. “ᒋᓴᐢ ᐱᒪᑎᓯ ! 
ᒋᓴᐢ ᐊᓴ ᒥᓇ ᑲᐧᔭᐟ ᐱᒪᑎᓯ
ᓂᐳᐃᐧᓂᐟ ᐅᐦᒋ !”



ᐃᐧᐸᐨ ᒥᓇ ᒋᓴᐢ ᐅᑭ ᐱᐊᐧᐸᒪᐣ ᐅᑭᑭᓄᐊᒪᑲᓇᐣ, 
ᐁᐊᐧᐸᑕᒧᐊᐧᐠ ᒪᔭᒼ ᐅᒥᒋᒋ ᑲᑭ ᐃᓯ ᒋᐢᑕᐊᑲᐧ ᓂᐃᐧᐠ. ᒪᔭᒼ
ᑌᐯᐧ. ᒋᓴᐢ ᐊᓴ ᒥᓇ ᐱᒪᑎᓯ ! ᒋᓴᐢ ᐅᑭᐳᓀᑕᒧᐊᐧᐣ ᐱᑕ

ᑲᑭᐊᓀᐧᑕᐊᐧᐸᐣ, ᐁᑲᐧ ᒥᓇ ᐅᐃᐧᑕᒧᐊᐧᐣ ᑲᑭᓇ
ᐅᑭᑭᓄᐊᒪᑫᐊᐧᑲᓇᐣ ᒋ ᐊᐦᑕᐃᐧ ᐃᐧᑕᒧᐊᐧᐊᐧᐨ ᑲᑭᓇ

ᐊᐃᐧᔭᐣ. ᐁᑲᐧ ᒋᓴᐢ ᒥᓇ ᑭᒋ ᑭᓯᑯᐟ ᑭᑭᐁᐧ.



ᓂᐢᑕᒼ ᑲᑭ ᑭᒋ ᐁᒣᐁᑭᓯᑲᐟ

ᑭᓭᒪᓂᑐ ᐅᐁᐧ ᐅᑕᒋᒧᐃᐧᐣ ᑭᒋ ᒪᓯᓇᐃᑲᓂᐠ

ᑭᑲᐊᐧᐸᑕᐣ

ᓭᐣᐟ ᒪᐟᔪ 26-28, ᓭᐣᐟ ᓬᐅᐠ 22-24, 
ᓭᐣᐟ ᒐᐧᐣ 13-21

“ᐁᐸᑭᑌᓂᑲᑌᐠ ᑭᐟ ᐃᑌᐧᐃᐧᐣ ᐊᐧᐢᑌᓂᑫᒪᑲᐣ.”
Psalm 119:130



ᐊᒥ ᐃᐢᑲᐧᔭᐨ



ᑭᒋ ᒪᓯᓇᐃᑲᐣ ᐁᐃᐧᑕᒪᑯᔭᐠ ᑲᒪᒪᑌᔨᑕᑯᓯᐨ ᑭᓭᒪᓂᑐ
ᑲᑭᐅᓯᐃᑯᔭᐠ ᐁᓇᑕᐁ˙ᐧᓂᒥᑯᔭᐠ ᒥᑐᓂ ᑲᐧᔭᐠ ᒋᑭᑫᓂᒪᔭ .

ᑭᓭᒪᓂᑐ ᐁᑭᑫᑕᐠ ᐁᑭᒪᐦᒋᑐᑕᒪᐠ , ᐁᐃᓯᓂᑲᑌᐠ ᒪᒋᑎᐃᐧᐣ . ᐊᔭᒥᐃᑯᐃᐧᐣ
ᑕᓂᐳ, ᒪᑲ ᑭᓭᒪᓂᑐ ᐁᐢᐱᒋ ᓴᑭᐃᑯᔭᐣ , ᐅᑭ ᐸᑭᑎᓇᐣ ᐅᐯᓯᑯ ᑯᓯᓴᐣ, 
ᒋᓴᐢ ᐁᑭ ᐳᓂᐱᒪᑎᓯᑊ ᐊᓯᑌᔭᑎᑯᐠ , ᐊᒥᐃ ᐁᑭ ᐅᐦᒋ ᐅᑕᐱᓇᐠ ᑲᑭᓇ

ᑭᒪᒋᑎᐃᐧᓂᓇᓇᐣ . ᐁᑲᐧ ᒋᓴᐢ ᒥᓇ ᑭᐱᒪᑎᓯ ᒥᓇ ᑭᐊᓂᑭᐁᐧ ᑭᒋᑭᓯᑯᐠ . ᑭᐢᐱᐣ
ᑭᑕᐯᐧᓂᒪ ᒋᓴᐢ ᒥᓇ ᐁᑲᑫᐧᒋᒪᑊ ᒋᐳᓀᔨᐢᑕᒪᑯᔭᐣ ᑲᑭᓇ ᑭᒪᒋᑎᐃᐧᓇᐣ, 

ᐁᑲᐧ ᑌᐯᐧ ᐅᑲᑐᑕᐣ , ᐁᑲᐧ ᑕᐱᑎᑫ ᒥᓇ ᒋᐱᒪᑎᓯᐟ ᑭᑌᐃᐠ . 
ᐁᑲᐧ ᒥᓇ ᒋᐊᓂᐱᒪᑎᓯᔭᐣ ᑲᑭᑫ ᒥᓇ ᑲᑭᑫ .

ᑭᐢᐱᐣ ᐅᐅᐁᐧ ᑌᐯᐧᑕᒪᐣ ᑲᐃᑭᑐᒪᑲᐠ , ᐁᑲᐧ ᐅᐅᐁᐧ ᑭᑲᐃᓯ ᐊᔭᒥᐊ ᑭᓭᒪᓂᑐ ;
ᑲᓴᑭᐃᑕᐣ ᒋᓴᐢ , ᑌᐯᐧ ᓂᓂᓯᑐᑕᐣ ᑭᐣ ᐁᑭᓭᒪᓂᑐᐃᐧᔭᐣ , ᐁᑭᐱᐊᓂᓯᓂᓂᐃᐧᔭᐣ
ᑲᑭᓂᐳᔭᐣ ᓂᒪᒋᑎᐃᐧᓇᐣ ᐅᐦᒋ ᐁᑲᐧ ᐊᓴ ᒥᓇ ᐁᐱᒪᑎᓯᔭᐣ . ᒪᑎ ᑌᐯᐧ ᐱᐱᑎᑫᐣ
ᓂᐱᒪᑎᓯᐃᐧᓂᐠ ᒥᓇ ᐳᓀᔨᑕᒪᐃᐧᐣ ᑲᑭᓇ ᑫᑯᒪᒋᑎᐃᐧᐣ ᑲᑭᑐᑕᒪᐣ ᑌᐯᐧ ᐁᑲᐧ
ᒋᐊᔭᔭᐣ ᐅᐢᑭ ᐱᒪᑎᓯᐃᐧᐣ ᐁᑲᐧ ᐁᐯᓯᑯ ᑭᓯᑲᐠ ᒋᐊᐧᐃᐧᒋᔭᔭᒥᓇᐣ ᑭᒋ ᑭᓯᑯᐠ . 

ᐃᐧᒋᐃᐢ ᑌᐯᐧ ᒋᑲᐧᔭᑯᐱᒪᑎᓯᔭᐣ ᑕᐱᐢᑯᑊ ᑭᓂᒐᓂᐢ . ᐁᒣᐣ

ᐊᔭᒥᑐᐣ ᑭᒋ ᒪᓯᓇᐃᑲᐣ ᒥᓇ ᐊᔭᒥᐊ ᑭᓭᒪᓂᑐ ᑕᓱ ᑭᓯᑲ . ᓭᐣᐟ ᒐᐧᐣ 3:16

